
PRODUKZIOAREN GORABEHERENGATIKO ALDI BATERAKO KONTRATUA 
Kolektiboa: 

– Merkatuaren gorabeherek, zeregin-metaketek edo eskaera gehiegi jasotzeak eragindako eskaerei erantzuteko edozein langile.

Iraupena: 

– Gehienez 6 hilabete 12 hilabeteko aldiaren barruan, oro har, hitzarmen kolektiboaren bitartez aldatzeko aukerarekin.

– Mugagabe bilakatuko litzateke:

• Idatziz jasota ez badago.

• Gizarte Segurantzan alta eman ez bada, probaldia amaitu eta gero.

• Amaiera iritsi eta aldeetako edozeinek iragarpenik egin ez badu, eta lan-prestazioa gauzatzen jarraitzen bada.

• Lege-iruzurrez egindako kontratuak.

−     Kontratuaren iraupena legezko gehienekora iristen ez bada, kontratua behin luzatzeko aukera izango da, gehieneko iraupena 

gainditu gabe. 

Jardunaldia: 

– Osoa edo partziala.

Oharrak: 

– Idatziz 4 astetik gorako kontratuetarako eta lanaldi partzialeko kontratuetarako.

– Kontratua azkentzean langileari kalte-ordaina dagokio, hain zuzen ere 9 eguneko kalte-ordaina zerbitzu-urte bakoitzeko

2012/12/31ra arte egindako kontratuetarako, urtean egun bat urteko gehituta 2015eko urtarrilaren 1era arte, egun horretatik

aurrera kalte-ordaina zerbitzu-urte bakoitzeko 12 egunetan finkatuko delarik.

– Kontratua justifikatzen duen kausa edo gorabehera argi zehaztu beharko du kontratuak, baita iraupena eta egin beharreko lana

zehaztu ere.

Aplikatzen den araudia: 

– 35/2010 Legea, irailaren 17koa.  −   Urriaren 23ko2/2015 Legegintzako Errege Dekretuaren 15. artikulua. 

– 2720/98 Errege Dekretua, abenduaren 18koa.   −        3/2012 Legea, uztailaren 6koa. 

‒  11/2013 Legea, uztailaren 26koa. 

LANBIDE-ENPRESEI ZERBITZUAK
15. artikulua. Kontratuaren iraupena.1. Lan-kontratua mugagabea edo aldi baterako itundu ahal izango da.Iraupen mugatuko kontratuak kasu hauetan egin ahal izango dira:a) Langilea lan edo zerbitzu jakin batzuk aurrera eramateko kontratatzen denean, enpresako jardueraren barruan autonomia eta berezko ezaugarriak izanik, eta lana bukatzeko epea, nahiz eta denboran mugatuta egon, iraupen jakin gabekoa baldin bada. Kontratu horiek ezin dute iraun hiru urte baino gehiago, beste hamabi hilabete gehiagoz luza badaitezke ere, Estatuko eremu sektorialeko hitzarmen kolektiboaren edo, halakorik egon ezean, eremu apalagoko hitzarmen kolektibo sektorialaren bidez. Epe horiek amaitzen direnean, langileak enpresako langile finkoak izango dira.Estatuko hitzarmen kolektibo sektorialetan eta maila apalagokoetan, horien barruan direla enpresa hitzarmenak ere, enpresaren ohiko jardueraren barruan ezaugarri berezia duten lanak edo eginkizunak zehaztu ahalko dituzte, kontratu mota horiekin bete badaitezke.b) Merkatuaren gora-beheren eraginez eta zereginak metatu edo eskabide larregi izatearen eraginez, halako kontratuak egitea beharrezkoa denean, nahiz eta aipatutako lan guztiok enpresaren ohiko jarduerakoak izan. Halako kasuetan, sei hilabeteko iraupena izan dezakete kontratuek gehienez ere, hamabi hilabeteko aldian, egoera horiek sortzen direnetik kontatzen hasita. Estatuko eremu sektorialeko hitzarmen kolektiboen eta, halakorik egon ezean, eremu apalagoko hitzarmen kolektibo sektorialen bidez, kontratu-mota horien gehieneko iraupena eta horiek egin ahal izango diren sasoia aldatu ahalko dira, dena delako egoera gertatzeko garai batzuetan izaten den joera kontuan izanda. Kasu horretan, kontratu horretaz baliatzeko gehieneko denbora-tartea hemezortzi hilabetekoa izango da, eta kontratua ezin izango da izan epe horren hiru laurdeneko epea baino luzeagoa; gehieneko muga hamabi hilabetekoa izango da.Egindako kontratua legez ezarritako gehieneko muga edo konbentzioz ezarritako muga baino laburragoa bada, hura luzatu ahal izango da bi aldeek hala erabakitzen badute, behin bakar batez. Dena den, kontratuak ezin izango du gehieneko muga baino gehiago iraun.Hitzarmen kolektiboetan, behin-behineko langileak zein jardueratarako kontrata daitezkeen zehaztu ahal izango da, eta horrekin batera, irizpide orokor batzuk ere jarri ahal izango dira kontratu-mota hori dutenen eta plantilla osoaren artean, oreka egokiari eutsi ahal izateko.c) Lanpostua gordetzeko eskubidea duten langileak ordezkatzeko denean, betiere, lan-kontratuan zehaztuta uzten bada zein den ordezkatuaren izena, eta zein izan den ordezkatzeko arrazoia.2. Langileak kontratatzeko modua edozelakoa izanda ere, langile finko bihurtuko dira legez probaldirako finkatu zitekeen epearen bestekoa igaro ondoren Gizarte Segurantzan alta eman gabe daudenak, kontrataturiko jardueren edo zerbitzuen izaerak berak zerbitzuok denbora baterako iraupena zutela argi erakusten duenean izan ezik; horrez gain, ez dute indarrik galduko zuzenbidez ezar daitezkeen gainerako erantzukizunek.3. Lege-iruzurrez itundutako aldi baterako kontratuak denbora-mugarik gabeko kontratutzat hartuko dira.4. Artikulu honetan aurreikusitako moduan, denbora jakin baterako kontratu-moduen arabera egindako kontratuen berri eman behar diete enpresaburuek enpresako langileen legezko ordezkariei, legearen arabera kontratuon oinarrizko kopia bat ematera derrigortuta ez daudenean.5. Artikulu honen 1.a), 2 eta 3. paragrafoetan jartzen duenari ezer kendu gabe, langile hauek ere langile finko bihurtuko dira: hogeita hamar hilabeteko epean hogeita lau hilabete baino denbora gehiago kontrataturik egon baldin badira, enpresa berean edo enpresa-talde berean, berdin dio lanpostu berean edo ezberdinetan, aldi baterako bi kontraturen edo gehiagoren bidez, zuzenean edo aldi baterako lanerako enpresetatik etorrita, eta berdin dio epe jakineko kontratuak mota berekoak edo ezberdinekoak izan dituen.Enpresa-ondorengotza edo -subrogazioa gertatzen denean ere, legez edo konbentzioz zehazturik dagoen bezala gertatzen bada, aurreko lerrokadan jartzen duen hori aplikatuko da.Jarduera bakoitzaren berezitasunak eta lanpostuaren ezaugarriak kontuan hartuta, negoziazio kolektiboak betekizunak ezarriko ditu, iraupen jakineko kontratu gehiegi egitea saihesteko, noiz eta kontratu horiek egiten direnean langile desberdinekin, aurretiaz izaera bereko kontratuekin betetako lanpostuei begira, jarraitasunik gabe edo jarraitutasunarekin; halako kontratuen artean egongo dira aldi baterako laneko enpresekin egindako lagatze-kontratuak ere.




